
కథం సమాశ్రయేద్ధర్మం   వినష్టధనబాన్ధవః   ॥ ౧౩.౬౯౭॥
స తేన పృష్టః  ప్రోవాచ  శ‍ృణు సేనజితం నృపమ్ ।
పుత్రశోకాకులం  కశ్చిజ్జ్ఞాత్వాభ్యేత్యావదద్విజః  ॥ ౧౩.౬౯౮॥
అభావాయైవ  జాయన్తే భవేఽస్మిన్సర్వజన్తవః ।
శోచ్యస్త్వమపి కాలేన కథం శోచసి పార్థివ  ॥ ౧౩.౬౯౯॥
యదృచ్ఛయా సఙ్గతశ్చేత్ప్రతియాతో యదృచ్ఛయా ।
సంసారాధ్వని తత్కోఽయం వియోగే మోహవిభ్రమః  ॥ ౧౩.౭౦౦॥
జాయతే క్షణదృష్టేషు  స్నేహో దుఃఖాయ దేహినామ్ ।
మమాయమితి ముగ్ధానాం  న స తేషాం న తస్య తే ॥ ౧౩.౭౦౧॥
శోచన్త్యలుబ్ధం  వాఞ్ఛన్తః ప్రాప్తం   శోచన్తి దుర్భగమ్ ।
నష్టం  శోచన్తి దుఃఖార్తా జన్తవః సుఖినః కదా ॥ ౧౩.౭౦౨॥
ధనపుత్రకలత్రేషు   న స్నిహ్యన్తి విపశ్చితః ।
అవశ్యం విప్రయోగో  హి తైః  పరైశ్చ  నృణాం సదా ॥ ౧౩.౭౦౩॥
కో నామ ప్రియసంయోగాన్న  మన్యేతామృతోపమాన్ ।
మర్మచ్ఛిదో వియోగేషు యది న స్యుర్విషోత్కటాః ॥ ౧౩.౭౦౪॥
పిఙ్గలా  దత్తసఙ్కేతం కాన్తం వారాఙ్గనా  పురా ।
అనాగతం చిరం ధ్యాత్వా స్వయమేకాబ్రవీన్నిశి  ॥ ౧౩.౭౦౫॥
ఆగతేనాపి కిం తేన వియోగే దుఃఖదాయినా ।
భజే కాన్తమిహాన్తస్థామనశ్వరమశోచకమ్  ॥ ౧౩.౭౦౬॥
ఇతి సన్తోషపీయూషశాన్తా శాపాపవేదనా ।
ప్రతిబుద్ధ్వైవ   సుష్వాప పరమే ధామ్ని పిఙ్గలా  ॥ ౧౩.౭౦౭॥

ఇతి భారతమఞ్జర్యాం  క్షేమేన్ద్రవిరచితా  సేనజిద్గీతా  సమాప్తా ।

